
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পৃথিবীকে
হে পৃথিবী, আজিকার এই মধু-বাসন্তী-বাসর, তোমার এ-সুপ্রসন্ন অভ্যর্থনা, হাসি-গান যত শেষ ক'রে দেবে জানি ; আবার বুকের পরে কত নতুন অতিথি টেনে রাঙাবে তো প্রমোদ-প্রহর । তোমার দ্বারের প্রান্তে পড়ে রবো বিরস, ধূসর,— নিশাস্তের গন্ধহারা, ছিন্ন, শুষ্ক মালিকার মত অবজ্ঞাত, লগ্নহারা ; লীলা ভরে তুমি তো নিয়ত ভোলাবে নতুন মন গান গেয়ে কত মনোহর ।
যদি উৎসর্জন করে, তবে কেন স্বপ্নের অঞ্জন দিলে মুগ্ধ দুটি চোখে—আর ভালবাসার প্রশ্রয় ? রূপে-রসে কেন তবে প্রেমের বিহবল-স্পর্শ আনো— এ যদি বা ছলনার মিথ্যা খেলা ? যদি ও-হৃদয় স্মৃতির উত্তাপ ভোলে,—বিরহিনী প্রিয়ার মতন নিবিড় আশ্লেষে তবে কেন টানো, কেন বুকে টানো ?

		 এই পাতা শেষ সম্পাদিত হয়েছে ১৬:০০টার সময়, ২১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

